
ᐅᑭᐅᖅᑕᖅᑐᕐᒥ 
ᓴᖅᐱᓖᑦ



Uqalimaariuqsaniq | Level 9
Uqalimaariuqsaniq is an Inuktitut reading program developed in Nunavut. This program is based  
on language-acquisition research from around the world. Uqalimaariuqsaniq is a sequential and  
progressive Inuktitut reading program that supports students in their development from emergent  
to fluent readers.

   
 
 
 
 

Book details
Level: 9      
Text type: Non-fiction
Subjects/themes: beluga, narwhal, orca, and bowhead whales—physical characteristics and behaviours
Key features: added facts in Did You Know? boxes, glossary, numbers and measurements 



ᐅᑭᐅᖅᑕᖅᑐᕐᒥ 
ᓴᖅᐱᓖᑦ

ᑎᑎᕋᖅᑐᖅ 
ᑖᓂ ᑯᕆᔅᑕᕗ



ᐅᑭᐅᖅᑕᖅᑐᕐᒥ ᐊᒥᓱᓂᒃ ᐊᖏᔪᓂᒃ 
ᓴᖅᐱᓕᒃᑕᖃᖅᑐᖅ. ᕿᓚᓗᒐᖅ ᖃᐅᓪᓗᖅᑕᖅ, 

ᕿᓚᓗᒐᖅ ᐊᓪᓚᙳᐊᖅ, ᐋᕐᓗᒃ, 
ᐊᒻᒪ ᐊᕐᕕᒃ ᑎᓴᒪᑦ ᐅᑭᐅᖅᑕᖅᑐᕐᒥ 

ᓴᖅᐱᓕᐅᔪᑦ.

ᐅᑭᐅᖅᑕᖅᑐᕐᒥ  
17-ᓂᒃ ᐊᔾᔨᒌᙱᑦᑐᓂᒃ 
ᓴᖅᐱᓕᒃᑕᖃᕐᒪᑦ 
ᐆᒪᔫᖃᑎᒌᓂᒃ, 
ᐱᖃᓯᐅᑎᓪᓗᒋᑦ   
ᑎᑳᒍᓪᓕᕋᓛᑦ ᐊᒻᒪ  
ᐳᐊᐸᔅ .

ᖃᐅᔨᒪᕕᑦ?

3



ᕿᓚᓗᒐᖅ ᖃᐅᓪᓗᖅᑐᖅ 
ᖃᐅᖓᓗ ᐊᖕᒪᓘᔭᖅᑐᖅ. ᕿᓚᓗᒐᖅ 

ᖃᐅᓪᓗᖅᑐᖅ ᓂᐱᖃᕈᓐᓇᖅᑐᖅ 
ᐊᔾᔨᒌᙱᑦᑐᓂᒡᓗ ᓂᓪᓕᐊᔪᓐᓇᖅᖢᓂ.

ᖃᐅᔨᒪᕕᑦ?

ᕿᓚᓗᒐᑦ 
ᖃᐅᓪᓗᖅᑕᑦ ᑭᖑᒻᒧᑦ 
ᐃᖏᕐᕋᔪᓐᓇᖅᑐᑦ !

ᕿᓚᓗᒃᑲᑦ ᖃᐅᓪᓗᖅᑐᑦ ᐃᓅᕙᒃᑐᑦ 
ᓯᐊᕐᓇᐅᓪᓗᑎᒃ ᑲᔫᓪᓗᑎᒡᓘᓐᓃᑦ. 

ᐱᕈᖅᐸᓪᓕᐊᓪᓗᑎᒃ ᖃᐅᓪᓗᖅᓯᕙᓪᓕᐊᕙᒃᑐᑦ 
ᖃᑯᑦᑎᐊᒻᒪᕆᓕᖅᑐᑎᒡᓗ.

ᖃᐅᔨᒪᕕᑦ?

ᕿᓚᓗᒃᑲᑦ ᖃᐅᓪᓗᖅᑐᑦ 
ᐅᒋᐊᖅᑖᖅᐸᒃᑐᑦ 
ᐊᕐᕌᒎᒃ ᒪᕐᕉᒃ 
ᐱᖓᓱᓪᓘᓐᓃᑦ 
ᐊᓂᒍᕌᖓᑕ.

ᕿᓚᓗᒐᖅ ᐊᓪᓚᙳᐊᖅ ᐊᔾᔨᐅᙱᑦᑐᖅ 
ᐃᓛᓐᓂᒃᑯᓪᓗ ᑕᐃᔭᐅᕙᒃᖢᓂ 

“ᐃᒪᕐᒥᐅᑕᖅ ᔫᓂᑯᐊᓐ.” ᐊᖑᑎᑦ 
ᐊᓪᓚᙳᐊᑦ ᑕᑭᔪᒥᒃ ᑑᒑᖃᖅᑐᖅ.

ᐊᓪᓚᙳᐊᑉ ᑑᒑᖓ 
ᑕᒃᖠᔪᓐᓇᖅᑐᖅ 3 ᓄᑦ  
ᐆᒃᑑᑎᑯᑖᓄᑦ!

ᖃᐅᔨᒪᕕᑦ?

ᕿᓚᓗᒐᑦ ᐊᓪᓚᙳᐊᑦ ᐃᑎᔪᒧᑦ 
ᐊᖅᑲᐅᒪᔪᓐᓇᖅᑐᑦ. ᕿᓚᓗᒐᑦ ᐊᓪᓚᙳᐊᑦ 
ᐊᖅᑲᐅᒪᔪᓐᓇᖅᑐᑦ 1,500 ᐆᒃᑑᑎᑯᔅᓱᓐᓄᑦ 

(1 ᒪᐃᓕᑲᓴᖕᒧᑦ) ᐃᑎᓂᖃᖅᑐᒧᑦ.

ᖃᐅᔨᒪᕕᑦ?

ᐊᓪᓚᙳᐊᑦ ᐃᕐᓂᔪᓐᓇᖅᑐᑦ  
ᐊᕐᕌᒍᑦ ᐱᖓᓱᐸᓗᐃᑦ  
ᐊᓂᒍᕌᖓᑕ, ᐅᒋᐊᖏᓪᓗ 
ᐊᖏᓂᖃᓕᕈᓐᓇᖅᖢᑎᒃ  
1.5 ᐆᒃᑑᑎᑯᑖᐸᓗᖕᓂᒃ  
(5 ᐃᓯᒐᐃᑦ) .

ᕿᓚᓗᒐᑦ ᐊᓪᓚᙳᐊᑦ ᑲᑎᙵᕙᒃᑐᑦ 
10-ᓗ 20-ᓗ ᐊᑯᓐᓂᖏᓐᓂ 

ᐅᓄᕐᓂᖃᖅᖢᑎᒃ. ᐃᓛᓐᓂᒃᑯᑦ ᐊᐅᔭᒃᑯᑦ 
100-ᖏᓐᓃᖦᖢᑎᒃ ᑲᑎᙵᕙᒃᑐᑦ.

ᐆᒐᐃᑦ ᖃᓕᕋᓖᓪᓗ 
ᓂᕿᓪᓗᐊᑕᖕᒋᒃ  
ᐊᓪᓚᖖᒍᐊᑉ.

ᖃᐅᔨᒪᕕᑦ?

ᐋᕐᓗᐃᑦ ᓇᓂᑐᐃᓐᓇᖅ ᑕᕆᐅᕐᒦᑉᐸᒃᑐᑦ, 
ᑭᓯᐊᓂ ᑕᑯᔭᐅᒐᔪᖕᓂᖅᓴᐅᔪᓐᓇᖅᑐᑦ 

ᐅᑭᐅᖅᑕᖅᑑᑉ ᐃᒪᖏᓐᓂ.

ᖃᐅᔨᒪᕕᑦ?

ᐊᔾᔨᐅᓇᑎᒃ ᐊᕐᕕᕐᓄᑦ, 
ᐊᓪᓚᙳᐊᓄᑦ, 
ᖃᐅᓪᓗᖅᑐᓄᓪᓗ 
ᕿᓚᓗᒐᕐᓄᑦ, ᐋᕐᓗᐃᑦ 
ᓇᐸᕈᑕᖃᖅᑐᑦ.

ᐋᕐᓗᐃᑦ ᐊᖑᓇᓱᒃᐸᒃᑐᑦ ᐃᑲᔪᖅᑎᒌᒃᖢᑎᒃ 
ᑲᑎᙵᓪᓗᑎᒃ 40-ᐅᓕᕈᓐᓇᖅᑐᑦ. 

ᑲᑎᙵᔪᑦ ᐊᖑᓇᓱᒃᐸᒃᑐᑦ ᐃᖃᓗᖕᓂᒃ,  
ᐊᒥᒡᒍᓂᒃ, ᑎᖕᒥᐊᓂᒃ, ᐊᒡᓛᑦ ᐊᓯᖏᓐᓂᒃ 

ᓴᖅᐱᓕᖕᓂᒃ, ᓲᕐᓗ ᐊᕐᕕᓂᒃ!

ᖃᐅᔨᒪᕕᑦ?

ᐋᕐᓗᐃᑦ ᑭᒍᑎᖃᖅᑐᑦ 10 
ᓴᓐᑎᒦᑕᓂᒃ (4 ᐃᓐᓯᓂᒃ) 
ᐊᖏᓂᖃᖅᑐᓂᒃ.

ᐋᕐᓗᐃᑦ ᐊᔾᔨᐅᙱᑦᑐᓂᒃ ᓂᓪᓕᐊᕙᒃᑐᑦ, 
ᐅᕕᙱᐊᖅᐸᓚᑦᑎᓪᓗᑎᒃ ᓂᓪᓕᓪᓛᓪᓗᑎᒡᓗ. 

ᐋᕐᓗᐃᑦ ᑲᑎᙵᔪᑦ ᓂᓪᓕᐊᓂᖏᑦ 
ᐊᔾᔨᒌᒃᐸᙱᑦᑐᑦ ᐊᓯᖏᑕ ᑲᑎᙵᔪᑦ 

ᓂᓪᓕᐊᔾᔪᓯᖏᓐᓂᒃ.

ᖃᐅᔨᒪᕕᑦ?

ᐃᓅᕋᑖᕐᓂᑯᑦ ᐋᕐᓗᐃᑦ 
ᐃᓕᑉᐸᓪᓕᐊᓕᑲᐅᑎᒋᕙᒃᑐᑦ 
ᓂᐱᖏᓐᓂᒃ.

19



ᐊᕐᕕᒃ ᐊᖏᔪᒻᒪᕆᐊᓗᒃ ᓴᖅᐱᓕᒃ. 
ᐃᓚᖏᑦ ᐊᕐᕖᑦ ᐆᒪᔪᓐᓇᖅᑐᑦ ᐊᕐᕌᒍᑦ 100 

ᐅᖓᑖᓄᑦ!

ᖃᐅᔨᒪᕕᑦ?

ᐊᕐᕖᑦ 13-14 ᐅᑦᑑᑎᑯᑖᓂᒃ 
(35-40 ᐃᓯᒐᓂᒃ) 
ᐊᖏᓂᖃᓕᕈᓐᓇᖅᑐᑦ.

ᐊᕐᕕᐅᑉ ᓱᖅᑲᖓ 
ᑕᑭᓂᖃᓕᕈᓐᓇᖅᑐᖅ 
4 ᒦᑕᓂᒃ  
(14 ᐅᑦᑑᑎᑯᑖᓂᒃ).

ᖃᐅᔨᒪᕕᑦ?

ᐊᕐᕖᑦ ᓱᖅᑲᖃᖅᑐᑦ ᑭᒍᑎᖃᕋᑎᒃ. 
ᓱᖅᑲᐃᑦ ᐃᒪᐃᔭᐃᔾᔪᑕᐅᔪᑦ 

ᐊᕐᕖᑦ ᓂᕆᔪᓐᓇᕐᓂᐊᕐᒪᑕ ᓱᖅᑲᖏᓐᓄᑦ 
ᐊᑦᑕᑕᖅᑐᓂᒃ.

ᑕᒪᐃᑎᑐᑦ ᓴᖅᐱᓖᑦ, ᐊᕐᕖᑦ ᐳᐃᕙᒃᑐᑦ 
ᐊᓂᖅᓵᕆᐊᖅᑐᖅᖢᑎᒃ. ᐊᕐᕖᑦ 

ᓯᑯᓂᒃ ᓱᕋᒃᓯᔪᓐᓇᖅᑐᑦ ᓂᐊᖁᒥᓄᑦ.

ᖃᐅᔨᒪᕕᑦ?

ᐊᕐᕖᑦ ᓴᖅᐱᓕᓕᒫᓂᑦ 
ᐃᔾᔪᓂᖅᐹᕐᒥᒃ  
ᐅᖅᓱᖃᖅᑐᑦ.

ᑕᒪᐃᑎᑐᑦ ᓴᖅᐱᓖᑦ, ᐊᕐᕖᑦ ᐳᐃᕙᒃᑐᑦ 
ᐊᓂᖅᓵᕆᐊᖅᑐᖅᖢᑎᒃ. ᐊᕐᕖᑦ 

ᓯᑯᓂᒃ ᓱᕋᒃᓯᔪᓐᓇᖅᑐᑦ ᓂᐊᖁᒥᓄᑦ.

ᖃᐅᔨᒪᓕᖅᐳᑎᑦ ᑎᓴᒪᓂᒃ ᐊᔾᔨᒌᙱᑦᑐᓂᒃ 
ᓴᖅᐱᓕᖕᓂᒃ ᐅᑭᐅᖅᑕᖅᑐᕐᒥᐅᑕᓂᒃ.

ᖃᐅᔨᒪᕕᑦ?

ᕿᓚᓗᒐᐃᑦ ᖃᐅᓪᓗᖅᑐᑦ, 
ᐊᓪᓚᙳᐊᑦ ᐊᕐᕖᓪᓗ 
ᐊᕐᕌᒍᓕᒫᖅ 
ᐅᑭᐅᖅᑕᖅᑐᕐᒦᑉᐸᒃᑐᑦ.

ᐅᖃᐅᓰᑦ ᑐᑭᖏᑦ

ᐃᑲᔪᖅᑎᒌᒃᑐᑦ: ᐱᓕᕆᖃᑎᒌᒃᑐᑦ.

ᐃᒪᐃᔭᐃᔾᔪᑦ: ᐃᓗᐃᑦᑐᓂᒃ ᐲᔭᐃᔾᔪᑕᐅᔪᖅ ᐃᒪᕐᒥᑦ.

ᐆᒪᔫᖃᑎᒌᑦ: ᐆᒪᔪᑦ ᖃᓄᐃᑦᑑᖃᑎᒌᖕᓂᖏᑦ.

ᑑᒑᖅ: ᑕᑭᔫᓪᓗᓂ ᑭᒍᑎ. ᑑᒑᑦ ᐊᖏᓗᐊᒧᑦ ᖃᓂᕐᒥᑦ ᒪᑐᒪᔪᒥᑦ ᓄᐃᑕᕙᒃᑐᑦ.

ᑲᑎᙵᔪᑦ: ᐊᑕᐅᑦᑎᒦᑦᑐᑦ.

ᓂᐱᓕᒃ: ᖃᖓᑐᐃᓐᓇᖅ ᓂᓪᓕᕈᓐᓇᖅᑐᖅ.

ᓱᖅᑲᖅ: ᓂᐅᙵᒍᓐᓇᖅᑐᑦ ᓂᕕᖓᔪᑦ ᐊᕐᕕᐅᑉ ᖃᓂᖓᑕ ᖁᓛᓂᑦ, 
ᓴᐅᓂᐅᓂᕋᖅᑕᐅᕙᖕᒥᔪᑦ.

ᐊᔾᔨᒌᙱᑦᑐᓂᒃ ᓴᖅᐱᓕᒃᑕᖃᖅᑐᖅ  
ᐅᑭᐅᖅᑕᖅᑐᕐᒥ. ᖃᐅᔨᒋᐊᕆᑦ  

ᑎᓴᒪᓂᒃ ᐊᔾᔨᒌᙱᑦᑐᓂᒃ ᐅᑭᐅᖅᑕᖅᑐᕐᒥ  
ᓴᖅᐱᓕᕐᓂᒃ. 


